
5. Бай шаруашылықтарының тәркіленуі
Қысқаша мазмұны: 1920 жылдың аяғында Қазақстанда 4,7 миллион адам тұрды. Оның ішінде қазақтар 50,3, орыстар - 31,1, украиндар 14,4 пайыз болды. Халықтың басым көпшілігі ауыл шаруашылығында еңбек етті. Ал, ауыл шаруашылығы мешеу, жете дамымаған еді. Егіншілікте жерді біраз тыңайтып алып қайта жырту жүйесі, мал шаруашылырында көшпелі және жартылай көшпелі шаруашылық басым болатын. Егістің көлемі азамат соғысы жылдарында едәуір кеміп, астықтың жалпы көлемі мен түсімі үш есеге жуық азайды. Мал саны қысқарды. Ауыл шаруашылығының тауарлылығы егіншілікте де, мал шаруашылығында да төмен болды.
Қазақ ауылында капитализмге дейінгі қатынастар таза түрде болған жоқ. Олар капиталистік қатынастармен тоғысып немесе өштасып жатты. Қазақстан халқының таптық құрылымының елдің орталық аудандарынан айтарлықтай айырмашылығы болды. Мұнда ұлттық буржуазияның тап ретінде қалыптасу процесі аяқталмаған еді.
Қазақстанда жаңа экономикалық саясатты (НЭП-ті) іске асыру 1921-1923 жылдарда Қазақ АКСР Орталық Атқару Қомитетінің азық-түлік салығына көшу туралы шешімі негізінде жүргізілді. Салықтың мөлшері салғыртқа қарағанда аз болды. Мәселен, 1920 жылы Жетісу жөне Сырдария облыстарында астық салғырты бойынша 10,4 млн пүт астық жиналса, 1921 жылы салық арқылы шаруалардан жиналған астық 6,0 миллион пұттан асқан жоқ. Шаруалардан алынатын ауыл шаруашылығы өнімдерінің мөлшерін салықпен шектеу ауыл-селолардың қалалармен байланысын нығайтуға жол ашты. Шаруалар басы артық өнімдерін қалаларға апарып сатып, тұрмыс жағдайын түзеуге мүмкіндік алды. Жаңа экономикалық саясатгы жүргізуші Кеңестер болды. Оларға шаруалар қауымының сенімі артып келе жатты. Бұл тұста Кеңестерді нығайтуға байланысты біраз жұмыстар жүргізілді. 1921 жылы уездер мен губернияларда Кеңестер съезі болып өтті.
Алайда Қазақстандағы Қеңес құрылысында бірқатар қиыншылықтар мен кемшіліктер кездесті. Көптеген қызметкерлер жаңа экономикалық саясаттың мәнін-түсінбеді, бұрынғысынша әскери коммунизм әдістерімен басшылық жасады. Кеңестер құрамына бұл құрылысқа қарсы, іштен бүлдіру әрекетіне бешм адамдардың кіріп алу фактілері көп болды. Дегенмен, Кеңестерді құрып, нығайту жұмысы мақсатты түрде жүргізілді. Оған белсене қатысқан

Қазақ АҚСР Орталық Атқару Комитетінің тұңғыш терағасы С. Меңдешев, орынбасары Ә. Жанкелдин, ҚАСР Ішкі істер халық комиссары Ә. Әйтиев және басқалары Кеңестердің жұмысын жандандыруға елеулі еңбек сіңірді.
1921 жылы 4-10 қазанда Қазақ АКСР Кеңестерінің екінші съезі болып өтті. Онда республика өмір сүрген алғашқы жыл ішіндегі мемлекеттік және шаруашылық құрылыстың қорытындылары шығарылды. Сонымен бірге жергілікті жерлерде Кеңестерді нығайтудың жолдары белгіленді.
1921 жылы жазда Еділ өзені бойының, Қазақстанның халықтары күшті қуаңшылық болуына байланысты аштыққа ұшырады. Орал, Орынбор, Ақтебе, Бөкей және Қостанай губернияларында егістің көбі күйіп кетті. Малға азық болмай, қырыла бастады. Осы қиын-қыстау күндерде Қазақстан еңбекшілеріне Ресей халқы елеулі көмек көрсетті. 1921 жылы күзде және 1922 жылы көктемде РКФСР үкіметі толық емес есеп бойынша Қазақстанға 4475 мың пұт астық, 183 мың пұт картоп жіберді. Түркістан мен Украина республикаларыда елеулі көмек жасады. Жұт пен қуаңшылықтан зардап шеккен кедей шаруашылықтарға ондаран мың ірі қара мал, 5 млн пұттан астам тұқымдық дән берілді. Бұл дән 1921-1922 жылдары бір миллион гектардан астам күздік және жаздық егістікке себілді. Алайда, Қазақ Республикасы халық шаруашылығының жағдайы өте ауыр болып қала берді.
20-жылдардың басындағы жер реформаларының ерекше маңызды рөлі болды. Мұның өзі жер мәселесіндегі патша өкіметінің отаршылдық саясатының зардаптарын жою бағытында іске асырылған шаралар еді. Патша өкіметі алған жерлер қазақ еңбекшілеріне қайтарылып берілді.
1921	жылы ақпан айында жер-су реформасы Түркістанның көптеген аудандарында,    оның    ішінде    Алматы,    Қапал,    Шымкент,    Әулиеата
уездерінде жүргізілді. Жайық өзенінің сол жағалауының бөлігі межелеп бөлінді. Қазақ шаруалары жайылымдарын алды.
1922	жылы     Кеңестер      сайлауы     етті.      Олардың     күрамын жергіліктендіру     іске     асырылды.     Бекей,     Орал,     Ақтәбе,     Семей губернияларында    болыстық    атқару    комитетінің    сайлауынан    кейін
депутаттардың жартысынан астамы қазақтар болды. Бұқара арасында саяси   жұмыс   жүргізу   мақсатында  қызыл   керуен   және   жылжымалы қызыл отау сияқты жұмыстың жаңа түрлері пайдаланылды.
1. жылы  30  желтоқсанда  Мәскеуде  Кеңестердің  Бүкілодақтық Бірінші съезі Кеңестердің Социалистік Республикалардағы құрылғанын жариялады.   Басқа   да   автономиялы   Кеңес   республикалары   сияқты
қазақ    АҚСР-да    Қеңестік    Ресей    Федерациясы    құрамында    Одаққа кірді.
1. жылы   Екібастүзда   -   500,   Риддер        мен Ақжолда  -   300, Жетіқарада  -   600   жұмысшы   істеді.   Сол  жылғы   санақ   мәліметтеріне қарағанда, губерниялық және уездік қалаларда (Жетісу және Сырдария облыстарын қосқанда) өндірісте 25 мың жұмысшы болды
1923 жылы елдің отралығымен салыстырғанда баяуырақ болса да ауыл шаруашылығы өндіргіш күштерінін өрлеуі басталды. Ауыл шаруашылығын машиналар және құралдармен, тұқымдық астықпен жабдықтау жақсарды. Мал саны да өсті. Ауыл шаруашылығын қалпына келтіруде кооперацияның рөлі артты.
1. жылы сәуірде РКФСР үкіметі Қазақ АҚСР-інің көшпелі және отырықшылыққа көшкен халықтарын жерге орналастыру туралы жарлық шығарды. Жерге орналастыруға байланысты барлық шығынды мемлекет өз
мойнына    алды.    Отырықшыланған    шаруашылықтарға    салық    жөнінен жеңілдіктер берілді.
1. жылы сәуірде Қызылордада республика Кеңестерінің V съезі өтті. Ол «Ауылға, қыстаққа және деревняға бет бұрыңдар!» деген ұран негізінде
жұмыс істеп, жерге орналастыру жұмыстарының келелі жоспары, суландыру құрылысын дамыту, мемлекеттік және кооперативтік сауданың рөлін одан әрі
нығайту, өндірістік серіктіктерді қолдау, халықтың байырғы тарихи атауы қалпына келтіріліп - қазақ халқы, ал республиканы. - Қазақ АКСР-і деп атау туралы мәселелер қарап, қаулы қабылдады.
1925 жылы ақпанда қазак, облыстық партия комитеті өлкелік болып қайта құрылды. Сол жылдың аяғына таман Қазақстан партия ұйымында 30 мыңнан астам партия мүшесі мен партия мүшелігіне кандидаттар болды. Бұл кезде бұқара арасындағы саяси ағарту жұмысына көп көңіл бөлінді. Осының нәтижесінде өлкеде 76 қалалық клуб, 72 кітапхана мен қызыл шайханалар, ауылдар мен селоларда 584 оқу үйі, 33 қызыл шайхана, 12 қызыл отау, 168 қызыл бұрыш, 9 шаруа мен малшы үйі, 93 болыстық кітапхана жұмыс істеді. Егер республика құрылған кезде не бары үш-ақ газет шықса, 1925 жылы «Еңбекші Қазақстан», «Народное хозяйство Казахстана», «Советская степь», «Қызыл Қазақстан» т. б. сияқты 13 газет пен 5 журнал шықты.
Кәсіподақтардың қатары өсті. 1925 жылы қаңтардан қыркүйекке дейін кәсіподақтарға мүше болып 20 мыңға жуық жұмысшы мен қызметші, соның ішінде 6 мыңнан астам қазақ еңбекшісі қызмет етті. Республикадағы кәсіподақ мүшелерінщ жалпы саны 100 мың адамнан асты.
1925 жылы республиканың Коммунистік Жастар Одағының ұялары 51 мың жігіттер мен қыздарды біріктірді. Жастардың көптеген танымал басшылары шықты. Олардың арасында С. Жақыпов, Қ. Әміров, С. Нүрпейісов, Ф. Рузаев, С. Сафарбеков, С. Тәтібеков, А. Шымболатов т. б. болды.
1925 жылы Қазақстан жастары өздерінің дарынды басшыларының бірі Ғани Мұратбаевтан айрылды. Ол 15 жасынан бастан өзінің өмірін жастар арасындағы жүмысқа арнаған. Зор қабілетті, ғажайып күш-жігері мен еңбегі арқасында ол Түркістан Республикасының, ал кейіннен бүкіл еліміздің жастар ұйымында басшы қызметте болды. 1921 жылы қыркүйектен бастап Ғ. Мұратбаев Түркістан Комсомолы Орталық Комитетінің хатшысы, ал 1922
жылғы мамырдан  бастап РКЖО Орта Азия бюросының хатшысы болды.
       Қазақ әйелдері қоғамдық-саяси жұмысқа белсене араласты. 1925 жылы қаладағы және ауыл мен селодағы енбекші әйелдердің 6,6 мыңы жергілікті кеңестерге мүше болып сайланды. Қазак әйелдерін басыбайлылықтан құтқаруға бағытталған істер атқарылды. Республикадағы әйелдер қозғалысына Алма Оразбаева, Мәдина Бегалиева, Сара Есова, тағы басқалары ұйытқы болды.
Индустрияландыруды жүргізу үшін қаражат жинаудың негізгі коры ауыл-село адамдарының, шаруалардың адал еңбегінің жемісі мен дәулеті арқылы қалыптасты. Оларға шамадан тыс ауыр салық салынды, индустрия-ландыру облигациясы шығарылып, оны шаруалар арасында тарату зорлық пен күштеу негізінде жүргізілді. Индустрияландыру қорына халық алтын, күміс, асыл тастан жасалған бұйымдарын, қымбат мүліктерін беруге мәжбүр болды.
Қазақстанда 1927 жылға дейін созылған өнеркәсіпті қалпына келтіру аяқталғаннан кейін оны индустрияландыру негізінде дамыту қолға алыиды. Риддерді, Қарсакпайды, басқа да көптеген өнеркәсіп орындарын қалпына келтіру құлаш жайды., Қарағанды көмір алқабы, Ембі мұнай кәсіпшілігі, Шымкент қорғасын және Балқаш мыс Қорыту зауыттары, Лениногор полңметалл комбинаты т. б. кәсіпорындары салынды. Қазақстанда бірінші бесжылдық (1928-1932 жж.) тұсында 40-тан астам өнеркәсіп орындары қатарға қосылды, енеркәсіптің жалпы өнімі 3,2 есе артты.
20-жылдар аяғында Қазақстанда 1250 мыңдай жеке шаруа кожалықтары колхоздарға ұйымдасты. Мемлекет техника және қаражат беріп, еңбекші шаруаларға жеңілдіктер жасап, колхоздарға көмек керсетуге пейіл қылды. Бірақ көп жерлерде бұл шаралар тиісті нәтиже берген жоқ. Совхоздар және МТС-тар құрылды. Бұлар шаруалардың коллективтендіру міндетін шешуге көмектесуге тиісті болды..
20-жылдардың аяғында көшпелі және жартылай көшпелі қазақтарды отырықшыландыруға бағытталған шаралар іске асырылды. Мұның өзі бастапқыда кейбір жеңілдіктер беру (құрал-сайман, күш-көлік, қаржы, қарыз беру, екі жылға астық, ет тапсырудан құтқару) арқылы бірте-бірте жүргізілетін болып белгіленгенмен, шындығында келгенде, күштеп отырықшыландыру әдісі белең алды. Көптеген жерлерде көшпелі шаруашылықтар бір жерге иіріліп, киіз үйлерден көшесі бар қалашықтар пайда болды. 10-15 күннен кейін ондағы адамдар жан-жаққа ешкімді тыңдамай кашуға мәжбүр болды. 1930-31 жылдарда осындай зорлап отырықшыландыру зобалаңына ұшыраған мал шаруашылығымен айналысатын 27 ауданнан 35 мыңнан астам шаруашылықтар республикадан тыс жерлерге көшіп кетті. Маңғыстау ауданы (Батыс Қазақстан) халқының 50 пайызы Қарақалпақстанға, Түрікменияға, Ресейге көшіп кетіп оралмады. Ондағы малдың саны 65 пайызға    азайды.    Батыс    Қазакстан    облысы   бойынша 82,2, ал республика бойынша  жеке шаруашылықтарда мал саны 51,8 пайызға  қысқарды. Жалпы Қазақстан бойынша 1931 жылдың тамызына дейін 281 мыңнан астам шаруа қожалықтары республикадан тыс жерлерге көшіп кетті.
Сонымен 20-жылдардың аяғына қарай қазақ даласындағы ірі өзгерістерге - халық шаруашылығын қалпына келтіруге, өнеркәсіп орындарын салып, кәсіпорындардың, жолдың кең жүйесін дамытуға себепші болған жаңа экономикалық саясаттың әрекетін тежеп, әміршіл-әкімшіл басқару әдісіне кәшуге біржола бетбүрыс жасалды. ЖЭС жылдарында орташаланып қалған ауқатты шаруалар, қаладағы жағдайын біраз түзеп алған қолөнершілер мен қызметкерлер енді жат таптың өкілі есебінде кудалауға алына бастады. Саясаттағы солақайлық етек ала берді. Халықты ызғарымен ыктырып, тұманымен тұншықтырып, отына күйдіріп Сталин бастаған әміршіл-әкімшіл басқару жүйесінің қызыл шоктай жайнаған күні туып келе жатты.
Қазақстанға Ф. И. Голощекиннің өлкелік партия комитетінің бірінші хатшысы болып келуі қазақ халқы үшін түп-тура бақытсыздық болды. Голощекин әміршіләкімшіл басқару жүйесіне арқа сүйеп, небір сұмдық амал-айла, зымияндық әдіс қолдану арқылы қазақ зиялыларын бір-біріне айдап салды, «халық жауы» деп жала жауып, мындаған қазақ азаматтарының қанын төкті. Қуғынға үшырап, туған жерінен аластатылып кеткендердің алдыңғы легінде А. Байтұрсынов, Ә. Бөкейханов, М. Дулатов, М. Жұмабаев, Ж.Аймауытов, Халел жәңе Жанша Досмүхамедовтар, М. Тынышбаев, К. Кемеңгеров сияқты ұлттың бетке шығар саңлақтары болды. Голощекнннің тікелей басшылығымен 1929 жылы -31, 1930 жылы - 82, 1931 жылы - 80 «контрреволюциялық ұйымдар» «ашылып», бұл ұйымдардың мүшесі болды деген жаламен он мыңға тарта қазақтың бетке шығарлары қамауға алынды.
Қасіретті қуғындардың екінші кезеңі 1937 жылы басталды. Бұл жылы «халық жауы» деген айып тағылып, Л. И. Мирзоян, О. Исаев, Ү. Құлымбетов, С. Меңдешев, Н. Нүрмақов, Т.Рысқұлов, С. Қожанов, О. Жандосов, С. Есқараев, Т. Жүргенов, ақын-жазушылардан С. Сейфуллин, Б. Майлин,Л. Жансүгіров, Ғ. Тоқжанов, А. Қоңыратбаев, тағы басқа ғылым мен мәдениеттің, енердің кептеген өкілдері үсталды. Сол жылы Қазақстан бойынша 106 мың адам НКВД-ның қанды шеңгеліне ілігіп, оның 22 мыңы атылып кетті. Олардың арасында партия, кеңес орындарының жергілікті жерлердегі басшы қызметкерлері аз болған жоқ. Бұлардың отбасындағы әйел, балаларына дейін қудаланып, олар да туған жерінен аластатылды. Осы жылдардағы зобалаң қазақ халқының жүрегіне жазылмас жара салды, қара жамылған қайғыға душар етті.
XX ғасырдың бас кезінде өлке халқының негізгі көпшілігі оқи да, жаза да алмады. Сондықтан революциядан соң бірден ересектерді оқыту үшін мектептер мен курстар ашыла бастады. Әулие-Ата қалалық жұмысшы және солдат депутаттары кеңесі 1917 ж. Қарашада сауат ашу мектебін ашу туралы мәселе қарап, бұл мақсатқа қажетті ақша қаржысын, бөлу турулы шешім қабылдады. 1918 жылдың бас кезінде Верныйда, Семейде, Ақмолада және басқа тиісті материалдық жағдайы және мәдени күштері бар жерлерде сауатсыздар үшін мектептер ашылды.
XX ғасырдың бас кезінде өлке халқының негізгі көпшілігі оқи да, жаза да алмады. Сондықтан революциядан соң бірден ересектерді оқыту үшін мектептер мен курстар ашыла бастады. Әулие-Ата қалалық жұмысшы және солдат депутаттары кеңесі 1917 ж. Қарашада сауат ашу мектебін ашу туралы мәселе қарап, бұл мақсатқа қажетті ақша қаржысын, бөлу турулы шешім қабылдады. 1918 жылдың бас кезінде Верныйда, Семейде, Ақмолада және басқа тиісті материалдық жағдайы және мәдени күштері бар жерлерде сауатсыздар үшін мектептер ашылды.
1920 жылы жергілікті Халық ағарту бөлімдерінің жанынан сауатсыздық  жөнінде комиссиялар құрылды, олар сауатсыздардың есебін алуды ұйымдастырумен, педагог гадырларды даярлаумен, курстар мен мектептерді ұйымдастырумен көмекші оқу құралдарын басып шығарумен шұғылданды. Кейінірек бұл жұмысты Бүкілодақтық  «Сауатсыздық жойылсын» қоғамының жергілікті бөлімшелнрі жүргізді. Жер-жердің бәрінде лекциялар оқылып, «бір күндіктер» , «үш күндіктер» «айлықтар» өткізілді. 
Өткен уақыттың бұл ауыр зардабын жоюда жастар неғұрлым кшүті белсенділік көрсетті. Олардың инициативасымен 1928 ж. «Мәдени шеру» өткізілді, кейінірек бұл сауатсыздықпен күрестін түріне айналды. 
     Сауатсыздықты жою қиын жағдайда жүргізілді: қаржы жетпеді, мұғалімдер, оқулықтар, көмекші құралдар, жазу құрал-жабдықтары жетпеді. Ойланылмай жасалған алфавиттік реформалардың жүргізілуі де істі қиындата түсті. 20-жж. Аяғында қазақ жазуы араб әріпінен латын әріпіне, одан он жылдан соң латын әріпінен қазіргі орыс әріпіне көшірілді. Сөйтіп бір адамның үш рет қайта сауат ашу үшін оқуына тура келді.
      30-жылдардың екінші жартысында жаппай сауатты адамдар, колхоздар мен совхоздар пайда болды. 1939 ж. Қазақстан халқының сауаттылық дәрежесі 83,6 процеетке жетті. Әріп танымайтын сауатсыздықты толық жоюға Ұлы Отан соғысы кедергі жасады. 
     Бұл жұмыс соғыстан кейін қайта жалғастырылып, 50-ж. Қытай Халық Республикасынан ондаған мың Қазақтар ауып келуімен байланысты кеңінен өрістетілді. 1959 ж. Республиканың 12 мың мұғалімі 20 және 30 жж. Тәжірибесін пайдалана отырып, сауатсыздықты жою жөніндегі шараларға қатысты. Сауатсыздықты толық жою 60- жылдаодың аяғында аяқталды. Қазақстан халқының құрамында сауатсыздардың үлесі 1959 ж.-ғы 3,1 проценттің орнына 1970 ж. 0,3 процент ғана болды. 
       Революциядан кейінгі Қазақстанда халыққа білім берудің жаңа жүйесі қалыптасты, оның басты принциптері Бүкілресейлік Орталық атқару комитетінің 1918 ж. 16 қазандағы «Біртұтас еңбек» мектебі туралы» ережеде және РСФСР Халық ағарту министірлігінің 1918 ж. 31 қазандағы «Аз ұлттардың мектептері туралы» қаулысында белгіленді. Халық бұқарасының өзі оқу-білімге аса зор ынта білдірді. Олар мектеп, интернаттар құрлыстарына, оқушыларды мектеп жабдықтарымен, оқу-жазу құралдарымен қамтамасыз етуге мұғалім интеллигенттерді  әлеуметтік-тұрмыстық жағынан орналастыруға аса зор ынты-жігерімен қатысты. 
      Көшпелі қазақтардың тұрмыс мектеп ісін ұйымдастыруға шығармашылықпен қарауды талап етті. Жатақханалары бар мектептер пайда болды, бастауыш мектептердің саны едәуір көбейді. Бірінші бесжылдықтың басына қарай республикада 3747 бастауыш мектеп жұмыс істеді. 1914 – 1915 оқу жылында мұндай 1953 мектеп болған еді. Бұларда республика мектеп оқушыларының 90 проценті оқыды.
       Рас, көпшілік мектептердің материалдық жағдайы ауыр болатын. Көптеген қазақ балалары мектепке бармады. Халық шаруашылығын қалпына келтіруі дәуірінің аяғына қарай 233 мың оқушы болса, соның 70,8 мыңы, яғни 30,4 проценті ғана қазақ балалары болатын. Мектеп жасындағы жергілікті этнос балаларының 18 проценті ғана бастауыш оқумен қамтылды. 
      1930 ж. Жаппай міндетті бастауыш білім беру енгізілгеннен бастап мектепте оқытудың жаңа кезеңі басталды. Жаппай бастауыш білім беру ісін Қазақстан комсомолы қамқорлық алды. Комсомол мүшелері мектеп үйлерін жөнінде, балаларды аяқ киіммен, киіммен, ыстыұ тамақпен қамтамасыз етті, сенбіліктер мен жексенбіліктер өткізілді. Оқулықтар мен методикалар әдебиеттер басып шығару көбейтілді. 1930 ж. 984 мың дана 22 оқулық  басып шығарылды. 
      Екінші бесжылдықтың  аяғына қарай жаппай бастауыш білім беру негізінен аяқталды. 1929 ж. Мектеп жасындағы балалардың 42 проценті, 1933 ж. 81 проценті, оқумен қамтылса 1935 ж. 916 процентке жетті. 
      Алайда ота және орталау білім беру ісінің дамуы артта қалып келеді. Соғыстың қарсаңында жеті жылдық және орта мектептердің үлесі үштен бірінен аспады, қазақ орта мектептерінің қалыптасуы кешеуілдеп келді. Тек 1935 – 1936 оқу жылында ғана тұңғыш рет он бір қазақ баласы қазақ орта мектебін бітірді.
      Тотолитарлық тәртіп мектепті идеологияландырды. Оқулықтар, партия, комсомрл және пионер ұйымдары, мұғалімдер ұрпақтың санасы мен мінез-құлқына сталинизімнің догмаларын тықпалады. Мектептің қызметі де бұрмаланды. Мысалы, 30-жылдардың екінщі жартысында қазақ мектептерін нығайту мен дамыту жөніндегі бүкіл жұмыс «техникумдар мен жоғары оқу орындарының қазақ контингенттеріне деген сұранысы мен қазақ орта мектебін бітірушілер аоасындағы» алшақтықты жою жөніндегі міндет бағындырылды.
       Революциядан кейінгі алғашқы қайта құрылыстар маман кадрлардың жетіспетіндігін көрсетті. Бұл проблеманы шешу үшін жер-жерде нақты шаралар қолданылды. 1918 ж. 30 қазанда Жетіск облыстық Кеңесінің қаулысымен Верныйда 22 оқушыға Жетісу облыстық Халық ағарту комиссариаты Верный қаласында 1918 ж. 10 қарашада құрамында екі даярлық және негізгі бір класы бар мұсылман мұғалімдер семинариясының ашылатынын, ең мұқтаж оқушыға стипендия берілетінің хабарлады. 1918 – 1920 жж. Орынборда және Семейде халық ағарту институттары, оқу мерзімі үшін жылдық жоғары типтегі 1-ші екпінді техникум ашылды. Алайда жастардың мамандырылған оқу орындарындағы оқуға жеткілікті даярлығы жоқ екені кешікпей-ақ анықталды. Осыған байланысты жұмысшы факультеттері ұйыдастырылды. Қазақстандағы тұңғыш факультеті 1921 жылы  Орынборда ашылды.
       Қажетті мөлшерде профессор-оқытушы кадрлардың болмауы, шаруашылықтың күйреу жағдайы, мектептерде білім берудің шабан өсу Қазақстанда жоғары мектеп ұйымдастыру процесін 20-жылдардың аяғына дейін тежеп келді. Бірінші бесжылдық тұсында Алматыда Абай атындағы педагогикалық институт, малдәрігерлік-зоотехникалық институт,ауылшаруашылық институты, медициналық институт, Оралда педагогикалық институт, Семейде кен-барлау институты ашылды. Абай атындағы қазақ педагогикалық институтын 1931 ж. Тұңғыш рет 53 студент бітіріп шықты.         

